
eskubidea geuk ere nahi duguna
izateko». Horixe da irakasbidea,

hainbat espainiar nazionalistak

ikasi behar dutena. Politiko per-

kain, odolbero eta astañak ez

dirá horren erraz onartuak gure

herrietan, agian euskal herrita-

rrak eta katalanak Europatik

gertuago gaudelako. Besteek,

beraiek jakingo dute non koka-

tzen diren.

Kazetariek ere ikasi beharko

dute jabetzen periferiako nazio-

nalistek espainiar hiñtartasuna

dutela, ez besterik: bestelakoa

baita nazionalitatea. Adibideak

kontua argituko dielakoan, derradan Espai-
niako ijito edo buhameak beti izango direla iji-

to, Iberian zein Hungarian; kitano sortu dira

eta kitano hilko dira. Eta juduek egin zuten

bezala, noizbait estatu propioa sortu nahiko

balute, gu ez ginateke nor hori eragozteko.
Jugoslaviako serbiarren espantsionismoa-

ren alde agertu zen Felipe González jaunak
ñola demontre eduki dezake hango bizilagu-

nen konfidantza Balkanetako herriek bakez-

koak egin ditzaten. Txikiak oroimen ona

dauka eta ez diote hain erraz lukainka sar-

tzen. Erantzunkizun politikoak ezagutzen ez

diren herrian bizi dira espantsionista espai-
niarrak, inoiz inork ere dimititzen ez duen

herrian hain zuzen ere. Su ta gar defendituko

dute, Peces Barbak bezalatsu, gaztelaniaren
nagusitasuna hurkoaren herriaren arazoetañ

sartzea zilegi dutelako. Hala ere, periferian

badukegu itxaropena espainiar zentralista

eta espantsionistak geldiarazteko: geure joka-

molde bakezkoa eta zentzuzkoa, arerioaren-

ganako errespetuan oinarrituan. Eta horrek

kale egingo balu, agian gauden erresumako

errege jaun poliglotak emango liguke arrazoia

behin betikoz ezagutua izan dadin Espainia
estatu plurinazionala dela Erresuma Batua,

Suitza, Belgika... bezalaxe.

Anartean, hiritar eta politiko estoiko eta

pigmeo hauei gutaz esaten dutena pairatzea

baino ez zaigu geratzen. Txikiak eta gutxi

gara, pigmeoak bezala, baina besteei falta

zaien errespetuaren jabe bagara izan, bai

J. J. Petrikorena

Tourra-da
_ _i ourra-da. Hara lau puntu garrantzizko

datozen asteotako bertsoa osatzeko: opo-
J rrak, lehorrak, zorrak, eta... porrak.

Heldu da eguna. Hauek ñire faboritoak, ordena

honetan: Mayoullrich, errepresioaren malda

latzenetan ere, hain ausarki aurrera egiten

dakielako, bere indar guztiak xahutuz atxiloke-

ta-etapa bakoitzean. Erlojuaren aurkako saioe-

tarako: Arzullez. Pedalkada bakoitzari, hitzjario

bakoitzari, metro askotako etekina ateratzen

dakielako. Beti alderdiarentzat lan egiteko
prest. Bereak omen taldearen aliantza estrate-

giak: gaurko etapa-errepresiboan ihesi saioa

burutzeko Mayoullrichekin, biharko etapan

berriz... Sprint saioetarako, ez dut duda izpirik:

Redondipollini. Gasteizko Gobernua apurtzeko
orduan, azken metroraino zain egon eta, zasta!

PSEren gurpila nazionalisten zulo beltzetik ate-

ratzeko gai izan delako. Hauteskunde garaiko

etapa guztiak, bat bakarra utzi gabe, irabazteko

prest dago gizona, espainolisten elastikoa jazte-

ko gorputzik lirainena berea dela erakutsiz.

Gatazkaren konponbidera daraman tontor bere-

zian, baina, denbora asko Gal dezake, erretira-

tzeraino, agian. Urrezko botileroak: Iturgaitzle-
vens, beti tropelaren atzealdean, bere nagusien-

tzat enkarguak etengabean egiten eta etapa

bakoitzaren amaieran leher eginda beti, bi esal-

di segidan ahozkatzeko gai ez dela. Lan bikaina

berea, Mayoullrichen garaipen erdia, berea da;

beste erdia, berriz, Garzón Buenahorari zor dio,

ordu onean etorri zaizkiolako beltzezko txirrin-

dulari honen erasozko jokaldi guztiak. Aparte-

koa ere Anasagastimov, tarteko helmugetan tre-

batua, egunero lepoa erakusten dakiena. Aur-

tengo Tourrak ageriko faboritoak ditu, beraz,

eta sopresarik ez bada gertatzen, Irlandatik

atera eta Parisen bukatuko den zita mundialak

are goratuko ditu aurretik ere txirrindulari-poli-

tikari azeriak direla erakutsi dutenak. Nire

porra osatu ostean ordea, kezka bat: noiz etorri-

ko da erreleboa Tourra justiziazko eta aukera

berdineko lehia bihurtuko dueña?

ornerra

Mikel Elorza

Letren greba
■ Paul Getty dirudunak 1.000 milioi pezetatik gora

ordaindu ditu, enkante batean, Chaucerren Canter-

bury Tales liburuaren lehen edizio bategatik. Libu-

ruari urruti gelditzen zaizkio oraindik Van Goghen
loreak eta are urrutiago Ronaldoren klausula, baina

marka ona da. Markakoa baita miliar bat pezetako

liburu-apeta. Gettyk, jakina, nahi dueña egin dezake

bere diruarekin; Leizarraga kontu korronteekin

batera gordetzeak ere ez dit bereziki axola. Baina

gauza tristeak dira. Sikiera autoreak egile-eskubide-
ak jasoko balitu!

Itxaropena izan dut, Atxagaren pertsonaiak baili-

ran, liburu horretako letrek asanblea egin, greba
erabaki eta ospa egitea liburua husik utziz Gettyta-

rren apalategian. Eta, ametsetan jarraituz, txarra ez

letra horiexek dei egingo baliete Euskal Herriko

hainbat liburutegitan gordeta dauden beste liburue-

tako letrei. Hauek ere ihes egin diezaieten hainbat

komentu erlijioso eta laikotako apalategiei. Asko

izan baitaitezke ediziorik gabe ere erretiratutakoak.


